
Bogologolo tala, mo toropong e fa tlase ga
metsi a lewatle, go ne go tshela phologolo e ne e
sa tlwalegang le eseng.

Ka maoto a mabedi, le matsogo a
le thataro le dipelo di le tharo mo
sefubeng, go bona kgagamatso e,
go ka itumedisa motho.



Ozzy, okothopase, o ne a le boi,
a itidimalletse ebile a le 
ditlhong, a sa batle le go dira 
ditsala le ditshedi tse dingwe 
tse di fetang.

O ne a dirisa bokgoni ba gagwe ba go
fetola popego le mmala, a kgona go
iphitlha sentle.



Setshedi sa matsogomantsi sa madi a a pududu,
ka mabokoboko, o ne a le botlhale thata,
fela Ozzy o ne a sa rate go tshameka go fitlhelela
dilo di fetoga ka tsatsi le lengwe.



Phologolo e e ne e le nnye ka sebopego se se sa
tlwaelegang.



Peewee Prawnson e ne ele leina la
gagwe, ebile a itumelela go dira ditsala
tse dintsha.

Ka matlho a tlhomilweng mo godimo ga
dikota mo mmeleng, le maoto a
matlhano a a tsamayang ka bonako.
O ne a lebaleba, a gakaletse go dira
ditsala tse dintšha.



A tletse matlhagatlhaga a go tshameka,
  kwantle ga go kgorelediwa,
   Peewee o atumetse Ozzy a mo botsa

“A re ka nna ditsala?” fela Ozzy o ne a ngunanguna fela.

“Ntlogele tlhe!”
Peewee a tswella pele, a ikemiseditse ka gore a dumela gore
Ozzy o ne a na le bopelonolo mo go ene.

Peewee o ne a thuma monate ka boitumelo a
dira ditsala tse dintsi le ditshedi tsa mo lewatleng.

Ozzy ka matsogomantsi jaka fereko e
potollogileng, a tlhopa go iphitla mo tlhase ga
lefika, ka ntlha ya gore a sa tlhoke ditsala.



Bontsho bo bo boifisang ba fitlhela boalo ba
lewatle mo mo motshegareng oo,

    
    fa mothumi wa lewatle a dira
    moriti o boitshegang. O NE a sa tlela go dira ditsala. O ne a tshosa,

fa a tshwara Peewee le ditsala tsa gagwe
mo letloeng la gagwe.



Ya re a tswa mo lefelong la gagwe la go
iphitlha, Ozzy a bona poifo mo
difatlhegong tsa ditlhapi tsotlhe.

O ne a itse se a tlileng go mekamekana le
sone, ka fa a itse mothumi o o tshosang.

Peewee a nnela go gowa a batla thuso,

“KE MANG A TLA RE THUSANG A RE
FEMELE MO TLHAKATLHAKANONG E?”

Peewee’s plea for help echoed his distress.

“WHO WILL BE THE ONE TO SAVE US
FROM THIS AWFUL MESS?”

Ga a kgone go letlelela seo se direge,
ba tlhoka thuso ya gagwe.
Ozzy a phutulola matsogo a
gagwe a mantsi a be a
tshwara letloa
ka matla a gagwe otlhe, fela mothumi a
lwa a gana ka lone.



Ka jalo Ozzy a ntsha enke ya gagwe,
  a kgoreletsa mothumi mme a dira
       gore a panye leitlho.



Letloa la gololwa, le ditshedi tsa lewatle tsa
tshaba. Peewee le ditsala tsa gagwe ba thumela
mo lewatleng.

    A sa itumela Peewee, poifo ya gagwe
     yotlhe e fedile, ditsala tsa gagwe tsa re,
      “Ozzy o re rekolotse,
       ke nako ya gore re keteke!”



Ozzy o ne a ipela ka tiro ya gagwe ya boganka,
a sa tlhole a batla go iphitla. O ne a ikutlwa a itumetse
e le tota, le ka dipelo tsa gagwe tse itharo. Ka boitumelo
ba gagwe, o ne a kgona go ikhutsa, a hema. A tseya
tshwetso ya gore o tla leka go nna le ditsala. Go
tloga lone letsatsi leo, botshelo ba Ozzy bo ne bo sa
tshwane le pele. O ne a itumela thata go tshameka
metshameko ya go iphitlha
…Ebile Peewee ka
boitumelo bo bo seng kana ka sepe a itse gore
diokothopase ke ditsala tse kgethegileng thata.



Mo lewatleng le le le bothito la India,
 mo go diregang dikgakgamatso,
  bopelonolo le botsalano di na le
    tlhwatlhwa e fetang gauta.



Pheletso


